2015EKO URRIAREN 13AN UDALBATZARRAK EGINDAKO OHIZ KANPOKO BILKURAREN AKTA.

Udaletxeko Bilkura Aretoan, idazpuruko eguneko arratsaldeko zazpirak eta berrogei  minutu direnean, Alkateak deituta eta lehen deialdian, Udalbatzarra elkartzen da, jarraian adierazten gai zerrendarekin ohiz kanpoko bilkura egiteko:

1.- ZEGAMAKO UDALEKO GIZARTE ZERBITZUEN ETXEZ ETXEKO LAGUNTZA ETA EGUNEKO ZENTROKO ERABILTZAILEEI ARRETA PERTSONALIZATUA ESKAINTZEKO ZERBITZUAREN KONTRATAZIOA.

ETORRITAKO UDALBATZARKIDEAK:

ALKATE-LEHENDAKARIA

Joseba Izaguirre Arocena Jna. (Zegama Lantzen).

ZINEGOTZIAK

Maria Pilar Elorza Inchausti And. (Zegama Lantzen).

Izaskun Igoa Arizcorreta And. (Zegama Lantzen).

Ibon Zabaleta Urbizu Jna. (Zegama Lantzen).

Juan José Gorrochategui Larrea Jna. (Zegama Lantzen). 
Imanol Garmendia Iruretagoyena Jna. (EH Bildu).

Olaia Elorza Iñarra And. (EH Bildu).

Maria Luisa Gorrochategui Irastorza And.  (EH Bildu).       

EZ ETORRITAKO UDALBATZARKIDEAK:
Urko Gomez Ropón Jna. (EH Bildu). Ez etortzearen arrazoia ematen da.
Idazkaria, Igor Alustiza San Vicente. 

1.- ZEGAMAKO UDALEKO GIZARTE ZERBITZUEN ETXEZ ETXEKO LAGUNTZA ETA EGUNEKO ZENTROKO ERABILTZAILEEI ARRETA PERTSONALIZATUA ESKAINTZEKO ZERBITZUAREN KONTRATAZIOA.

Espedientea ikusirik.

Zegamako Udalak, Udalbatzarrak 2009ko irailaren 24an egin zuen bilkuran, “Zegamako Udaleko Gizarte Zerbitzuen etxez etxeko laguntzako lanak  eta Eguneko Zentroaren erabiltzaileei arreta pertsonalizatua eskaintzeko zerbitzuaren” kontrataziorako baldintzen plegua onartu zuen.

Zegokion kontratazio espedientea izapidetu eta aurkeztutako agiriak aztertu ondoren, Udalbatzarrak, 2009ko azaroaren 25ean egindako bilkuran, “GSR Gestión de Servicios Residenciales S. Coop” enpresari behin-behinekoz esleitu zion kontratua. Behin-betiko esleipena, Udalbatzarrak 2009ko abenduaren 21ean egindako bilkuran eman zen.

Kontratuaren iraupena, luzapenak barne, gehienez sei urtekoa izango da.

Horrenbestez, kontratuaren amaiera eman delarik, zerbitzuaren kontratazio prozedura bideratzea dagokio. Zentzu honetan, GSR enpresarekin adostu da adierazitako zerbitzuak kontratazio berria egiten den momentura arte prestatzen jarraitzea.

Hori horrela izanik, Alkateak, zerbitzuak berriz ere kontratatzeko prestatu diren Administrazio Baldintzen Pleguaren berri ematen du.
Horiek onartzeko proposamena aztertu eta eztabaidatu ondoren,  Udalbatzarrak, aho batez, Zegama Lantzen taldeko bost zinegotzien eta EH bildu taldeko etorritako hiru zinegotzien aldeko botoekin,  honako hau erabakitzen du:

Lehena.- Zegamako Udaleko Gizarte Zerbitzuen etxez etxeko laguntzako lanen eta Eguneko Zentroaren erabiltzaileei arreta pertsonalizatua  eskaintzeko zerbitzua kudeatzeko kontratazioa arautuko duen Administrazio Baldintzen Plegua onartzea.

Era berean, eta udalarekin adostu ondoren, enpresak jangela-soziala eta etxebizitza tutelatuak kudeatzeko zerbitzuak burutuko ditu.

Bigarrena.- Kontratuaren iraupena urte batekoa izango da, urte bateko epez luzatu ahal izango dena. Kontratuaren iraupena, luzapenak barne, gehienez sei urtekoa izango da.

Hirugarrena.- Kontratazioaren iragarkia, Gipuzkoako Aldizkari Ofizialean, kontratatzaile soslaian eta udaletxeko iragarki-oholean argitaratzea.

Eskaintzak aurkezteko azken eguna, lizitazioaren iragarpena Gipuzkoako Aldizkari Ofizialean argitara​tzen den egunaren hurrengotik konta​tzen hasi eta egutegiko 20 egunekoa izango da.
Aztertzeko gai gehiago ez dagoenez, hasieran aipatutako eguneko gaueko zortziak  direnean Alkateak bilkurari amaiera ematen dio, esandakoa jasoarazteko, nik egiaztaturiko eta Alkateak sinaturiko akta hau egiten dudalarik.

	Eginbidea.

Aurrean transkribaturiko akta, ............... orri dituela jasotzeko, zenbakidun paperan .................. zenbakitik ......................... zenbakira eta Udalak emandako zenbakietan, .................. zenbakitik .......................... zenbakira jasota geratu delarik.

Zegama, 2015eko ....................k .......
	Diligencia. 

Para hacer constar que el acta que antecede tiene .......... folios, numerados del ........................ al ................. en número de papel timbrado y del .................. al ....................... en numeración dada por el Ayuntamiento.

Zegama a ......... de ...................... de 2015.

